
Annwyl gydweithiwr, 01/08/2022

Yn gyntaf oll hoffwn ddiolch i bawb am ddod 
allan ddoe, a chefnogi Digwyddiad 5K y GIG - 
Eich Ffordd Chi cyntaf Elusen Iechyd Caerdydd 
a’r Fro.  Dyma’r cyntaf o’i fath ar gyfer ein 
helusen iechyd, yr ydym yn gobeithio ei thyfu 
flwyddyn ar ôl blwyddyn, a bydd cymorth yn 
mynd yn uniongyrchol drwy’r Elusen Iechyd 
i gefnogi staff, cleifion ac ymwelwyr ar draws 
Caerdydd a Bro Morgannwg yn ein hysbyty 
a’n safleoedd cymunedol. Gobeithiwn y 
bydd y digwyddiad hyd yn oed yn well y 
flwyddyn nesaf, pan fyddwn hefyd yn dathlu 
pen-blwydd y GIG yn 75 oed.  Diolch yn fawr 
iawn i’n noddwyr Cangen Iechyd Unsain a 
hefyd Wyburn & Wayne, ein cefnogwyr hir-
amser a Noddwyr yr Elusen Iechyd, am gynnal 
y digwyddiad, ac i Radio Morgannwg am 
ddarlledu o Gaeau Pontcanna i’n hysbytai.    

Yn dilyn lansiad diweddar Rhwydwaith 
Fasgwlaidd De-ddwyrain Cymru, ymwelodd 
y Cyfarwyddwr Meddygol, yr Athro Meriel 
Jenney, ac arweinydd y rhaglen, Vicky Legrys, 
â ward fasgwlaidd B2, radioleg a theatrau 
yn Ysbyty Athrofaol Cymru (YAC) yr wythnos 
diwethaf fel rhan fach o’r llwybr. Gwnaeth 
Meriel longyfarch ei chydweithwyr ar y lansiad 
llwyddiannus a’u canmol ar y gwaith caled 
sydd wedi’i wneud i ad-drefnu gwasanaethau 
i wella canlyniadau cleifion ar draws y 
rhanbarth.

Mae Rhwydwaith Fasgwlaidd De-ddwyrain 
Cymru yn gydweithrediad rhwng Bwrdd 
Iechyd Prifysgol Aneurin Bevan, Bwrdd Iechyd 
Prifysgol Caerdydd a’r Fro, Bwrdd Iechyd 
Prifysgol Cwm Taf Morgannwg a Bwrdd 
Iechyd Addysgu Powys. Mae’r model gofal prif 
ganolfan a lloerennau newydd yn golygu y 
bydd yr holl lawdriniaethau fasgwlaidd yn cael 
eu cynnal yn Ysbyty Athrofaol Cymru fel y prif 
ganolfan, ond bydd y rhan fwyaf o’r gofal yn 
cael ei ddarparu yn nes at gartrefi pobl mewn 
ysbytai lloeren.

Mae’r rhwydwaith yn perfformio’n dda ac mae 
nifer o fesurau ar waith i sicrhau trosglwyddiad 
esmwyth. Mae ad-drefnu gwasanaethau 
fasgwlaidd yn y rhanbarth yn enghraifft wych 
o weithio mewn partneriaeth, er budd darparu 
gofal cleifion diogel ac effeithiol o ansawdd 
uchel. Diolch i bawb a gymerodd ran ar draws 
ardaloedd y Byrddau Iechyd.

Mae hefyd wedi bod yn wych gweld bod 
yr Ystafell Fyw Gyhoeddus Camerados 
newydd wedi agor yn Ysbyty Athrofaol Cymru 
sydd ar gael i bob cydweithiwr ymlacio a 
chymdeithasu yn ystod egwyliau. 

Mae’r ardal newydd i’r holl staff wedi’i lleoli yn 
Ystafell Gerddi Jiwbilî ac mae’n un o dair ardal 
a fydd yn ffurfio ardal staff aml-swyddogaeth 
o’r enw The Hive. 

Gyda chefnogaeth Elusen Iechyd Caerdydd 
a’r Fro, mae’r ardal yn cynnwys dodrefn 
cyfforddus, llyfrau a gemau i helpu i feithrin 
lles meddyliol ac annog cydweithwyr i gael 
sgwrs ac estyn allan am gefnogaeth.  

Rwy’n edrych ymlaen at ymweld â’r gofod 
newydd fy hun ac annog staff i wneud defnydd 
o’r ardal fywiog a diddorol hon.

Abigail Harris

Cadetiaid Tywysog Cymru yr RCN 

Roedd yn bleser gennym groesawu ein carfan 
gyntaf o Gadetiaid Nyrsio Tywysog Cymru yr 
RCN i Fwrdd Iechyd Prifysgol Caerdydd a’r Fro 
yr wythnos diwethaf.

Gwnaeth 13 o Gadetiaid Nyrsio Tywysog 
Cymru yr RCN o Ysgol Uwchradd Fitzalan yng 

Nghaerdydd ymuno â chydweithwyr o’r Bwrdd 
Iechyd i gael blas ar yrfa bosibl mewn nyrsio a 
bydwreigiaeth. 

Mae Cynllun Cadetiaid Nyrsio Tywysog Cymru 
yr RCN yn rhoi cyflwyniad i yrfaoedd posibl 
yn y maes nyrsio a phroffesiynau gofal iechyd 
eraill i bobl ifanc sydd rhwng 16 a 25 oed.

Wedi’i gefnogi gan Dywysog Cymru, mae’n rhoi 
cyfleoedd i bobl ifanc gyflawni astudiaethau 
academaidd a chael profiad ymarferol yn y 
sector gofal iechyd, a’i nod yw arallgyfeirio ac 
ehangu mynediad at nyrsio.

Gwnaeth ein Cadetiaid ddysgu am rai o 
wahanol feysydd nyrsio, gan gynnwys 
gwasanaethau bydwreigiaeth, gwasanaethau 
arbenigol a nyrsio iechyd plant.

Laniard Anableddau Cudd 

Dymunwn fyfyrio ar ba mor angenrheidiol yw’r 
cynllun Laniard Anableddau Cudd, sydd wedi 
cael ei gydnabod yn genedlaethol ar draws 
sawl sector.

Rydym yn annog ein holl weithlu ym Mwrdd 
Iechyd Prifysgol Caerdydd a’r Fro i gadw 
llygad am y laniardiau hyn. Maent yn wyrdd 
llachar gyda phatrwm blodyn yr haul ac wedi’u 
cynllunio i ddangos i staff y gallai fod angen 
cymorth wedi’i deilwra’n well ar rai cleifion 
oherwydd anableddau anweladwy neu 
anghenion hygyrchedd.

Gall anableddau cudd gynnwys:

• Anableddau seiciatrig

• Anaf trawmatig i’r ymennydd

• Epilepsi

• HIV/AIDS

• Diabetes

• Syndrom Blinder Cronig

• Ffeibrosis Systig

• ADD/ADHD

• Anableddau Dysgu 

A llawer mwy.

Mae’r cynllun hwn wedi cael effaith 
gadarnhaol ar y cymorth a’r gofal y mae pobl 
yn eu derbyn. Mae’r laniardiau yn helpu staff 
i gefnogi cleifion y gallai fod angen mwy o 
gymorth arnynt, ac yn ei gwneud yn haws i 
gleifion gael y cymorth sydd ei angen arnynt 
heb orfod egluro eu hanabledd yn fanwl na 
chyfiawnhau eu hangen am gymorth.

 Mis Treftadaeth De Asia

Y mis hwn rydym yn dathlu Mis Treftadaeth De 
Asia ac mae un o Gaplaniaid ein Bwrdd Iechyd, 
y Parch Sangkhuma Hmar, wedi siarad am yr 
hyn y mae ei ddiwylliant yn ei olygu iddo a 
pham ei bod yn bwysig inni i gyd groesawu 
amrywiaeth. 

Rydym yn falch o weithio gyda chydweithwyr 
o wahanol ffydd, crefyddau a chenhedloedd 
ac mae ein Bwrdd Iechyd yn hyrwyddo 
cydraddoldeb a chynhwysiant yn gryf. 

Y mis hwn byddwn hefyd yn cynnig bwydlen â 
thema ar draws ein safleoedd Aroma fel y gall 
cydweithwyr gael blas ar wahanol brydau o 
Dde Asia.

Cymuned Ymarfer Ymgysylltu 
Caerdydd a’r Fro

Ydych chi’n cynnal ymgysylltiad yng 
Nghaerdydd neu Fro Morgannwg?

Mae aelodau’r RPB, a gefnogir gan Gyngor 
Trydydd Sector Caerdydd a ProMo-Cymru, 
wedi cydweithio i greu adnoddau y gallwch eu 
defnyddio:

Offer ar gyfer darparu gwaith ymgysylltu: 
Rhestr Wirio Ymgysylltu a Thempled Cynllun 
Ymgysylltu a fydd yn eich tywys drwy bob cam 
sydd ei angen i sicrhau ymgysylltiad effeithiol.

Cronfa Ddata o Waith Ymgysylltu: Yma 
gallwch weld gwaith ymgysylltu blaenorol 
sydd wedi digwydd a darganfod beth yw barn 
dinasyddion ar amrywiaeth o bynciau.

Adnoddau Arfer Da: Yma gallwch gael gafael 
ar adnoddau arfer da i’ch cefnogi i gyflawni 
gwaith ymgysylltu o safon.

Cymuned Ymarfer: Rydym yn grŵp o 
ymarferwyr sy’n cyfarfod yn rheolaidd i rannu 
arferion da, rhwydweithio a chydweithio ar 
weithgareddau ymgysylltu. Os hoffech ymuno 
â’n rhwydwaith, e-bostiwch hsc.integration@
wales.nhs.uk gyda’r pwnc ‘Cymuned Ymarfer 
Ymgysylltu’.

Cliciwch yma i weld yr adnoddau rydyn ni 
wedi’u creu

Mae hwn yn adnodd defnyddiol iawn a 
byddwn yn argymell bod pawb sydd â rôl 
i’w chwarae wrth ymgysylltu â chleifion, 
defnyddwyr gwasanaethau, staff a 
rhanddeiliaid allweddol yn cael cipolwg arno. 

Pride 

Bydd Pride Cymru yn cael ei gynnal dros 
benwythnos Gŵyl y Banc ac rydym yn llawn 
cyffro i fod yn cymryd rhan yn yr orymdaith 
ochr yn ochr â’n cydweithwyr yn GIG Cymru. 

Ymunwch â ni ddydd Sadwrn, 27 Awst i 
gefnogi’r Gymuned LHDTC.

Diwrnod Gweddïo blynyddol BIP 
Caerdydd a’r Fro 

Yr wythnos diwethaf cynhaliwyd ein Diwrnod 
Gweddïo blynyddol. Mewn cydweithrediad 
rhwng Tîm Profiad y Claf a’r Tîm Caplaniaeth 
a Gofal Ysbrydol, cynhaliwyd y diwrnod i bobl 
ddod at ei gilydd mewn gweddi. Cynhaliwyd 
gwasanaethau trwy gydol Diwrnod i Weddïo, 
gan ddiolch i’n GIG a’r staff anhygoel yn ein 
Bwrdd Iechyd. Gweddïwyd hefyd dros iechyd 
a lles ein cleifion, yn ogystal â’r rhai sydd 
wedi colli eu bywydau a’u hanwyliaid dros y 
flwyddyn ddiwethaf. 

Gall iechyd ysbrydol gael effaith sylweddol 
ar les. Mae ein tîm Caplaniaeth yn ymfalchïo 
mewn cefnogi cleifion, ymwelwyr a staff ar 
draws ardal Caerdydd a’r Fro. Rydym am achub 
ar y cyfle hwn, yng ngoleuni Dydd i Weddïo, 
i annog pobl i ofalu am eu hiechyd a’u lles 
ysbrydol, ni waeth beth yw eu cred.  

Mae ein noddfa ac ystafelloedd aml-ffydd ar 
gael bob awr o’r dydd i bobl fynychu. Hyd yn 
oed i’r rhai heb unrhyw gred grefyddol, yn 
syml, mae’n lle i ddianc rhag eich amserlenni 
prysur ac eistedd mewn man tawel.  

I gael rhagor o wybodaeth am ein gwasanaeth 
Caplaniaeth, cliciwch yma. 

Elusen Iechyd:

Rhoddwyd arian gan NHS Charities Together, 
drwy Elusen Iechyd Caerdydd a’r Fro, i 
gyflawni cais gan yr Adran Therapi Iaith 
a Lleferydd i Oedolion i ddarparu nifer o 
eitemau er mwyn cefnogi lles cleifion a staff 
yn ystod y Pandemig COVID-19.

Adnewyddu Gardd Gaeedig y Gwasanaeth 
Maeth a Deieteg Cymunedol | Elusen Iechyd 
Caerdydd a’r Fro

Edrychwn ymlaen at gynnal ein digwyddiad 
sinema awyr agored rhad ac am ddim cyntaf 
ddydd Sul 14 Awst yn Ein Dôl Iechyd, Ysbyty 
Athrofaol Llandochau.  Os oes gennych 
ddiddordeb mewn mynychu, ond nad 
oeddech yn gallu cael tocynnau drwy’r wefan, 
cysylltwch â fundraising.cav@wales.nhs.uk   

Sinema Awyr Agored Am Ddim | Elusen Iechyd 
Caerdydd a’r Fro

Ydych chi’n mwynhau creu gwaith celf yn 
eich amser hamdden? Byddem wrth ein 
bodd yn clywed eich syniadau am gomisiwn 
gyda’r Gwasanaeth Iechyd a Lles Cyflogeion. 
Cwblhewch ffurflen cynnig prosiect neu 
cysylltwch â simone.joslyn@wales.nhs.uk i 
drafod eich gweledigaeth.

